
«Заманнга» сиз 2014 жылны «Заманнга» сиз 2014 жылны 
экинчи жарымына бир тюрлю экинчи жарымына бир тюрлю 
сылтаула бла жазылалмай къал-сылтаула бла жазылалмай къал-
гъан эсегиз, халны тюзетирге гъан эсегиз, халны тюзетирге 
онг барды. 25-чи августха дери онг барды. 25-чи августха дери 
бу жумушну тамамлаялсагъыз, бу жумушну тамамлаялсагъыз, 
ана тилибизде чыкъгъан газет-ана тилибизде чыкъгъан газет-

Хурметли жамауат!

(Ахыры 2-чи бетдеди.)

Тюбешиу

«Адамланы эски эмда 
тозурагъан юйледен кё-
чюрюу» деген муниципал 
программаны чеклеринде 
Тырныауузда 24-фатарлы 
юйню къурулушу бошал-
гъанды. Ол Мусука улу 
атлы орамда тургъан эски 
юйню орунуна ишленнген-
ди.

Кёп болмай шахар администра-
циягъа жангы фатарлагъа кёче-
риклени чакъыргъандыла. Район-
ну администрациясыны башчысы 
Малкъарланы Аслан, аланы бу 
къууанчлы иш бла алгъышлап, 
жангы юйде аланы жашаулары 
насыпдан, берекетден эмда ма-
мырлыкъдан толурун тежеген-
ди. Ызы бла алагъа фатарланы 
докуметлерин бла ачхычларын 
бергендиле. Адамла да кеслери 
жанындан республиканы, район-
ну эмда шахарны башчыларына 
ыразылыкъларын билдиргендиле.

Россей Федерацияны жашау 
журт кодексине тюрлениуле 
этилгендиле. Алагъа кёре, 
келир жыл май айны биринчи-
синден башлап кёп фатарлы 
юйлени жумушларына энди 
лицензия къоллу болгъан ор-
ганизацияла къараргъа эркин 
боллукъдула. Аланы иелерини 
биригиулери, жашау журт неда 
башха тюрлю кооперативле ол 
организацияланы тизмесине 
кирмейдиле, деп билдирген-
диле КъМР-ни Жашау журтла 
жаны бла къырал инспекция-
сындан.

Жашау журт-коммунальный 
мюлкню ишине хайырланыучу-
ланы жанындан не заманда да 
тарыгъыула бола туруучудула. 
Асламысы юйлени жумушла-
рына къарагъан компанияла 
кеслерини борчларын тийиш-
лисича толтуралмагъанлары 
бла байламлыды. Кёбюсюнде 
бу ишни не сынаулары, неда 
уста специалистлери болмагъ-
ан, кеслери да жаланда ахча 
къайгъылы болгъан организа-
цияла тутадыла къолда. 

Лицензияны хайыры бла уа 
берилген жумушланы каче-
ствосу шёндюден эсе бийиги-
рек боллукъду, деп ышанады-
ла комитетде. Бу документни 
компаниялагъа регионлада 
жашау журтла сферада къы-
рал надзорлукъну бардыргъан 
органла берирге эркиндиле.

Бизни корр. 

22-чи августда Нальчикдеги парк-
да «Атажукин бахча» деген сабий 
фестиваль 15 сагъатда башланып, 
юч кюн барлыкъды. Анда «Са-
бийликни шахары» деген темагъа 
жораланырыкъды  хар зат да. 

«Быллай фестиваль Шимал Кав-
казда биринчи кере бардырылады. 
Анга къатышырыкъ жаш тёлю пар-
кны ичин сейир суратла, белгиле, 

ЖКХ

Журтлагъа 
лицензиялары болгъан 
компанияла 
къарарыкъдыла

Суратла, белгиле, сыфатла 

Къабарты-Малкъар Республиканы Правительствосуну 2014 жылда 18-чи августда чыгъарылгъан 
507-рп номерли буйругъу бла къабыл кёрюлгенди

    Къабарты-Малкъар Республиканы толтуруучу къырал власть органларыны
       муниципал районлада бла шахар округлада устазланы август кенгешлерине эмда 2014 жылда 
1-чи сентябрьде Билимни кюнюне аталгъан ишлеге къатышырыкъ къуллукъчуларыны тизмеси

1        Нальчик шахар округ                           Храмов К.К.
                                                                         Альтудов Ю.К.
                                                                         Фиров Р.Б.
                                                                         Емузова Н.Г.

2       Черек муниципал район                       Уяналаны К.Х-М.

3       Чегем  муниципал район                     Афаунов А.М.

4       Зольск муниципал район                     Тонконог А.В.

5       Урван муниципал район                       Тюбейланы А.И.

6       Прохладна муниципал район               Марьяш И.Е.

7       Прохладный шахар округ                      Кладько И.Е.

8       Терк муниципал район                          Шахмурзов М.М.

9       Элбрус муниципал район                      Газаланы М.А.

10     Май муниципал район                           Дроздов И.П.

11      Бахсан шахар округ                               Тутуков А.М.

12      Бахсан муниципал район                     Кумахов М.Л.

13      Лескен муниципал район                     Шетова И.М.

№     Муниципал къуралыула             Къабарты-Малкъар Республиканы толтуруучу къырал власть 
                                                              органларыны къуллукъчулары

«Эски юйде мен бир отоуда жа-
шагъанма. Аны коммуникацияла-
рыны асламысы иги да тозурагъ-
ан эдиле. Алагъа ремонт этиуге 
кёп къыйын кете эди», - дейди 
жангы юйге кёчгенледен бири 
Люся Хугаева. Аз-аздан мекямны 
фундаменти чёгюп, хуналары да 
жарылып башлайдыла. Тиширыу 
айтханнга кёре, жангы юйню бы-
лайда  ишлерге адамла кеслери 
ыразылыкъ бергендиле. Тюкен, 
сабий сад да аны къатындадыла, 
школгъа да узакъ тюйюлдю. 

 Мында жашагъанла  къурулуш-
чулагъа да ыспас этедиле: юйню 
качествосу бийик болгъанына бир 
тюрлю ишек жокъду. Дагъыда  
журтланы хар биринде да энчи 
котёллары барды. Энди журтну 
жылытыу бла проблема  боллукъ 
тюйюлдю. Сора хар фатарны 
кесини да энергоресурсланы эсе-
плеучю приборлары барды. 

Юйню къурулушу он айны ичин-

де бошалгъанды. Анда онсегиз 
экиотоулу эмда алты уа биротоулу 
фатарла бардыла. Аны аллында 
машиналаны салыргъа жер къу-
ралгъанды, арбазына уа  жангы 
асфальт да салыннганды. 

Шахар администрацияны баш-
чысыны орунбасары Муаед Азу-
беков билдиргеннге кёре, про-
грамма жашауда бардырылып 
башланнганлы хайырланыргъа 
ючюнчю юй бериледи. Экиси 
Отар улу эмда Мир орамда иш-
леннгендиле. Алагъа 51 юйюр 
кёчгенди.

 Жууукъ кезиуде Тырныауузда 
Эней улу атлы орамда энтта да 
эки 24-фатарлы юйню къурулушу  
башланырыкъды. Ишлени асла-
мысы бу жылны ахырына дери 
тамам этилликди. Ахча  къыралны 
эмда республиканы бюджетле-
ринден жиберилликди.  

ТЕМИРЛАНЫ Анатолий.

  Къабарты-Малкъар Республиканы Правительствосуну

Б У Й Р У ГЪ У
2014 жылда 18-чи августда        Нальчик ш.      №507-рп

Къабарты-Малкъар Республикада билим бериуде 
ишлегенлени август кенгешлерин эмда 2014 жылда 
1-чи сентябрьде Билимни кюнюне аталгъан ишлени 
къуралыулу бардырыр муратда:

1. Къабарты-Малкъар Республиканы толтуруучу 
къырал власть органларыны муниципал районлада 
бла шахар округлада устазланы август кенгешлерине 
эмда 2014 жылда 1-чи сентябрьде Билимни кюнюне 
аталгъан ишлеге къатышырыкъ къуллукъчуларыны  
бу буйрукъгъа къошулгъан тизмесин къабыл кёрюрге.

2. Муниципал районланы бла шахар округланы жер-
жерли администрациялары  устазланы август кенгеш-

лерине эмда 2014 жылда 1-чи сентябрьде Билимни 
кюнюне аталгъан ишлеге тынгылы хазырланыуну 
эмда аланы  къуралыулу бардырыуну жалчытыргъа 
тийишлидиле.

3. Къабарты-Малкъар Республикада Ич ишлени 
министерствосу жыйылыула, къууанчлы ишле да 
бардырыллыкъ жерледе къоркъуусузлукъну эмда 
жамауат низамны жалчытыргъа тийишлиди.

4. Бу буйрукъ къалай толтурулгъанына контроль этиу 
Къабарты-Малкъар Республиканы Правительствосуну 
Председателини орунбасары Р.Б.Фировну боюнуна 
салынады.

Къабарты-Малкъар Республиканы
Правительствосуну Председателини къуллугъун толтургъан                                       Ю.АЛЬТУДОВ

Эски юйню орунуна - Эски юйню орунуна - 
бусагъатдагъы мекямбусагъатдагъы мекям

КЕНГЕШ

Республиканы Прави-
тельствосуну юйюнде 
бардырылгъан кенгешде 
«Кавказ» федеральный 
жолну тап халгъа келтириу 
вопросха къаралгъанды. 
Жыйылыугъа республика-
ны Башчысыны къуллугъун 
болжаллы халда толтур-
гъан Юрий Коков, къауум 
министерстволаны, ведом-
стволаны, службаланы 
эмда муниципалитетлени 
администрацияларыны 
башчылары къатышхан-
дыла.

Жолда болум бла КъМР-ни 
транспорт эм жол мюлк министри-
ни къуллугъун толтургъан Арсен 
Кудаев шагъырейлендиргенди. 
Бизни республикагъа бу жол бла 
хар кюн сайын къоншу регионла-
дан 30 минг чакълы автомашина 
келеди. Ол кеси да бир ненча рай-
онну ичи бла барады. Арт кезиуде 
аны тийресинде эркинликсиз неда 
тийишли излемлеге келишмей кёп 
объектле орнатылгъан эдиле. 

Жол жанларында эркинликсиз 
сатыу-алыу этиуню юсюнден да 
энчи белгилеп айтыргъа боллукъ-
ду. Ол да бек уллу проблемаладан 
бириди. Кир-кипчик, реклама 
щитле, автозаправка станциялада 
кемчиликле - быланы барысын да 
бу жолну узунлугъунда кесибизни 
адамларыбыз эм республикагъа 
келген къонакъла да кёрюрге 
боллукъ эдиле.

Болумну тап халгъа келтирирге 
деп Юрий Александрович быйыл 
май айда тийишли буйрукъ этген 
эди. Жолну жумушларына къа-
рагъан федеральный служба, 
районланы бла эллени админи-
страциялары, башха ведомствола 
да къысха заманны ичинде ишни 
къолгъа алгъандыла, дегенди 

Кудаев. Бюгюнлюкге 137 реклама 
щит кетерилгенди. Сатыу-алыу 
объектлени алларында маши-
наланы салырча жерле къурал-
гъандыла, чыракъла да салынн-
гандыла. Жолну жанында эмда 
аны юсюнде белгиле жангыртыл-
гъандыла, башха объектлеге да 
ремонт этилгенди.

Машина башхалагъа чырма-
улукъ этмей автозаправка стан-
цияны тийресине кирирча, аны 
къатында жол кенгертилирге 
керекди. Бу излемге докладчы 
энчи эс бургъанды эмда аны бла 
байламлы не мадарла этилгенле-
рини юсюнден айтханды. 

Авариялада ёлгенлени сын 
ташлары трассаны жанларында 
тургъанлары да тамамланыргъа 

керекли проблемаладан бири эди. 
Бюгюнлюкге аланы кёп къалмай 
барысы да кетерилгендиле. Бу 
ишле ёлгенлени жууукълары бла 
оноулашып, аладан ыразылыкъ 
алгъандан сора алай бардырыл-
гъандыла. Республиканы Муслий-
манларыны дин управлениясы да 
къатышханды анга.

Сатыу-алыу жерле эркинликсиз 
къурала баргъанлары эрттеден 
бери келген жарсыуладан би-
риди. Бюгюнлюкге жолну кёп 
жерлеринде аллай кемчиликле 
кетерилгендиле. Аланы орунуна 
къоркъуусузлукъну излемлерине 
келишген сатыу-алыу жерле, 
рынокла къуралгъандыла. Юрий 
Коков районланы бла эллени 
администрацияларыны башчыла-

рына: «Адамлагъа ангылатыргъа 
керекди, аллай жерледе сюелген, 
бек биринчиден, аланы кеслерини 
жашауларына къоркъуулуду», - 
деп, ишни мындан ары да тап хал-
да бардырыргъа чакъыргъанды.

Тамбукан кёл аз-аздан кенгере 
баргъаныны юсюнден да айтыл-
гъанды кенгешде. Аны Юрий 
Коков мында кётюрюлген теманы 
чеклеринде эм уллу проблемала-
дан бирине санагъанды: «Шёндю 
суу «Кавказ» жолну башха жанын 
окъуна басып башлагъанды. Угъ-
ай, ол кёлден келмейди, дегенле 
да бар эдиле. Ол алай болмагъа-
нын а бийикден алыннган суратла 
шарт кёргюзтедиле. 

Низамсызлыкъгъа хар къайда да 
тёзюмсюзлюк къураргъа

Кёп турмай Нальчикни 290- 
жыллыгъын белгилерикбиз. 
Сёзсюз, анга жораланып тюрлю-
тюрлю жумушла бардырыллыкъ-
дыла, аланы санында кёрмючле 
да къураллыкъдыла. Биз аланы 
къайда кёрлюкбюз дегеннге 
республикалы музейледе ишле-
генле толу хапар билдиргендиле.

Алайды да, Суратлау искус-
стволаны музейинде айны ахы-
рында «Нальчик - история люб-
ви» деген ат бла хазырланнган 
экспозициягъа чакъырлыкъды-
ла. Къараучу анда 19-чу ёмюрню 

Дата

Программа байды, сейирди
ахырында бла 20-чыны аллында 
алыннган эски суратланы кёр-
люкдю. Ол «Был такой город» 
деген проектни чеклеринде 
бардырыллыкъды. 

Андан сора, бу музейни залла-
рында «Свой стиль» атлы бири-
гиуге киргенлени чыгъармалары 
тагъыллыкъдыла. Ала да Иван 
Лукьяненкону башчылыгъы бла 
сурат алгъан бла кюрешедиле. 
Бу фотохудожниклени биринчи 
кёрмючлери тюйюлдю. А ла 
айбат табийгъатыбызны, шаха-
рыбызны  кёргюзтюрге сюедиле. 

КъМР-ни Миллет музейи да 
хазырлайды кёрмюч. Андан 
бизге билдиргенлерине кёре, хар 
замандача, кюз артында респу-
бликалы художниклерибиз аны 
отчёт халда къурарыкъдыла. Ала 
жылны ичинде ишлеген чыгъ-
армалары бла шагъырей этип, 
ары дери белгили ишлерин да 
кёрюрге боллукъбуз. 

Къысха айтханда, суратлау 
искусствону сюйгенлени сейир 
тюбешиуле сакълайдыла.

                       
  Бизни корр.

Жазылыу -2014Жазылыу -2014

 КъМР-ни Башчысыны къуллугъун болжаллы 
халда толтургъан Юрий Коков исси суугъа тюшюп 
кюйген ючжыллыкъ сабийни башха шахаргъа элтип 
багъарча мадарла этгенди. Республиканы саулукъ 
сакълау министри Ирма Шетова билдиргеннге кёре, 
бусагъатда жашчыкъны энчи самолётда Нижний 
Новгородну бек иги профильли клиникаларындан 
бирине элтип барадыла. Анда анга тийишли болуш-
лукъ этилликди. Саусуз жашчыкъ Прохладна район-

КЪУУАНЧЛЫ ИШ

сыфатла бла байыкъландырыргъа 
амал табарыкъды. Аны баш магъ-
анасы - республикадан тышында 
да, Нальчикге келирге адамланы 
итиниулюклерин къозгъауду», -деп 
жазады  кесини проектинде аны 
къурагъан ОО «Даха». Артыкъ эс 
сабийлеге деп ишленнген, алай арт 
заманда хазна аны юсюнден сагъы-
нылмагъан фонтаннга буруллукъду. 

ну Алтуд элинденди. Ол къайнай тургъан шорпагъа 
тюшюп ачыгъанды.

   Суугъа кюйюп тюшгенни терк окъуна больни-
цагъа жетдириуню магъанасы бек уллуду,деп черт-
генди министр. Аллай саусуз беш-жети суткадан 
сора къыйыннга айланып башлайды.

КъМР-ни Саулукъ сакълау 
министерствосуну пресс-службасы.  

Жаш архитекторла, художникле, 
гитче майданчыкълада алгъадан 
хазырлап тургъан материалладан, 
адамла къарап тургъанлай, инстал-
ляцияла ишлерикдиле. Ол кезиуде 
паркда музыка ойнарыкъды, сабий-
леге кинола, билимлерин ёсдюрген 
программала кёргюзтюрюкдюле. 
Анга Германиядан, Франциядан, 
Юг Осетиядан, Ростовдан, Бешта-

удан келгенле да къатышырыкъ-
дыла.

 Тынгылы информация билирге 
сюйгенле бу телефон бла Аслан 
Бидовха сёлешсинле:

 8 928 705 59 66

 КъМР-ни Басма эм асламлы 
коммуникацияла жаны бла 

комитетини пресс-службасы.

Фестиваль

Тюнене КъМР-ни Башчысыны къуллугъун болжал-
лы халда толтургъан Ю.А.Коков Къабарты-Малкъар 
Республиканы Конституция сюдюню судьялары бла 
ишчи тюбешиу бардыргъанды. Анда сюд системаны 
игилендириу бла байламлы баш магъаналы борчла 
сюзюлгендиле. 

Конституция сюдню председатели Геляхланы 
Абдуллах республиканы сюд системасыны ишини 
къыйматын кётюрюуню амалларын белгилегенди. 

Сюд системаны игилендириуню 
борчлары сюзюлгендиле

Салыннган борчланы тамамлауну юсюнден кесле-
рини оюмларын аны орунбасарлары Ю.М.Кетов, су-
дьяла Г.Н.Адамов бла З.Х.Мисроков билдиргендиле.

Жууукъ заманда тийишли предложенияла хазыр 
этилликдиле.

КъМР-ни Башчысыны къуллугъун болжаллы 
халда толтургъанны эмда Правительствосуну 

пресс-службасы.

Болушлукъ

Юрий Коков ючжыллыкъ саусуз сабийни 
больницагъа терк жетдириуню къайгъысын кёргенди

ни 1-чи сентябрьден алып баш-ни 1-чи сентябрьден алып баш-
ларыкъсыз.ларыкъсыз.

Жазылыуну багъасы:Жазылыуну багъасы:

тёрт айгъа-559 сом 92 капектёрт айгъа-559 сом 92 капек
юч айгъа-419 сом 94 капекюч айгъа-419 сом 94 капек
бир айгъа-139 сом 89 капекбир айгъа-139 сом 89 капек

(Ахыры. Аллы 1-чи бетдеди.)

КЮННЮ СУРАТЫ

Элбрус районну Халкъны соци-
альный жумушларын жалчытыу 
арасында кюндюзгю солуу бёлю-
мюнде не заманда да эригирча 
тюйюлдю. Алай бу кюнледе мын-
да солугъанлагъа, аланы асламы-
сы уа сабийледиле, волонтёрла 
келген эдиле. Къонакъла алагъа 
зауукълу байрам къурагъандыла.

Ол кюн жашчыкъла бла къыз-
чыкъла «Шуёхла излейме» деген 
темагъа билдириуле жазгъанды-
ла, викториналаны сорууларына 
жууапла бергендиле, «Къал-
пакъ», «Жылы жерчик» эм башха 
эришиулеге къатышхандыла. Че-
ченланы Миранда бла Уяналаны 
Элдар алагъа жыр айтхандыла. 
Ол кезиуде туугъан кюнлери 
болгъан Самира Хусаинова, Габо-
ланы Алия,  Ахметланы  Жаннет а 
саугъала да алгъандыла. Байрам 

аланы Диана бардыргъандыла. 
«Арада сабийле  аналары бла тур-
лукъларын билгенлей окъуна, бери 
келирге хазырланып башлагъан 
эдик. Хар бирибиз да, оюмубузну 
айта, не къадар сейирлик план къу-
раргъа кюрешгенбиз. Балачыкъла  
уа, хар затха да тири къатыша, 

алагъа салыннган борчланы  жен-
гил тамамлагъандыла. Бек игиси 
уа ала бюгюн къууаннганлары, 
кёллери кётюрюлгениди», - де-
генди Фатима Каншокова. 

Бёлюмню башчысы Чофанланы 
Поузия уа ала быллай мероприя-
тияланы дайым ётдюрюучюлерин 
белгилегенди. Ол билдиргенича, 
алада шёндю къолайлары аз, 
кёп сабийли неда толу болмагъан 
юйюрледен балала солуйдула. 
Аланы жыл санлары бирден он-
тёртге дериди. 

Алай бла эки ыйыкъны ичинде 
мында къыркъ адам болгъанды. 
Аланы кюннге юч кере ашатады-
ла, борчлу халда саулукъларына 
къарайдыла, маданият, саулукъ-
кючлеу мероприятияла, экскурси-
яла бардырадыла. 

Кюн иги болса, «Солнышко» 
сабий паркга элтиучюдюле, та-
бийгъатха чыгъыучудула.   Поузия 
бу ишлени къураргъа болушхан 
тырныауузчула Этезланы Тама-
рагъа, Байзуллаланы Маринагъа, 
Хаджиланы Муратха, Теммоланы 
Фатимагъа, Гулийланы Мари-
нагъа, Хаджиланы Хамитге ыра-
зылыгъын билдиреди.

Анатолий ТЕМИРОВ.
Суратла авторнудула.        

Солуу

Сабийлеге волонтёрладан - 
зауукълу байрам

Къабарты-Малкъарда МВД-ны къуллукъчула-
ры Люберцы шахарда жалгъан ахчала элтип 
эмда келтирип тургъан адамны тутхандыла.
Ары дери уа Россейни ФСБ-сыны КъМР-де 
Управлениясыны къуллукъчулары билдиргенн-
ге кёре, оператив-излеу ишлени кезиуюнде 
Нальчикде жашагъан эр бла къатын законсуз 
кёп жалгъан ахча элтип баргъанлай къолгъа 
тюшгендиле. 

2014 жылда 1-чи августда Нальчикде  
Калмыков эм Будаев атлы орамланы мюй-
юшюнде юйлени биринде жашагъан киши  
нёгерине сатдырыргъа жалгъан ахча бере 

Жалгъан ахчала бла тутулгъандылаЗаконсузлукъ

тургъанлай къолгъа   тюшгендиле. Аладан 
бешмингсомлукъ 200-сю  сыйырылгъанды. 
Ол бир миллион сомду.

Оперативникле къалгъан  ётюрюк белгилени 
къалгъан миллион сомун излеу ишлени андан 
ары бардыра туруп  эр бла къатынны юйлеринде 
букъдурулуп тургъанлай тапхандыла.Алагъа 
РФ-ни Уголовный кодексини 186-чы  статьясыны 
2-чи кесегине тийишлиликде (жалгъан ахчаланы 
эм багъалы къагъытланы сакълау, сатыу, элтиу, 
келтириу) уголовный иш ачылгъанды.

2014 жылда 16-чы августда излеу ишлени 
андан ары бардырып, КъМР-де МВД-ны Эко-

номика къоркъуусузлугъуну управлениясыны 
эм коррупциягъа къажау кюреш  жаны бла 
службасыны оперативниклери Россейни ФСБ-
сыны КъМР-де Управлениясыны  къуллукъчу-
лары бла бирге Москва областьда Люберцы 
шахардан  жалгъан ахчаланы келтирип берген 
адамны тутхандыла. Ол  Чегем шахарда жа-
шагъан 29-жыллыкъ жашды. Бусагъатда анга 
соруу этиле турады, тутулупду.

Оператив-излеу эм следствие  ишле андан 
ары бардырыладыла.

КъМР-де МВД-ны пресс-службасы.

Электрокючню хайырланы-
угъа контроль этгенле бир айны 
ичинде эки кере, кеслери да 
башха-башха адамла, нек келе-
диле деген соруу бла «Каббалк-
коммунэнерго» муниципальный 
предприятиягъа Нальчикде 
жашагъан  тиширыу О.Е. Ага-
пова сёлешгенди. Абонентни 
соруууна предприятияны хай-
ырланыучуланы жумушларына 
къарагъан бёлюмюню башчысы 
Алим Мамиев жууап бергенди. 

Ол айтханнга кёре, Нальчик-
де электрокючню жибериу бла 
«Каббалкэнерго» ачыкъ акцио-
нер общество кюрешеди. Алай 
шахарны электрокюч мюлкюню 

Тёлеуле

Контролёрла нек келип турадыла?
жумушларына уа «Каббалкком-
мунэнерго» предприятие къа-
райды. Алайды да, контролёрла 
организацияланы экисинден 
да келирге боллукъдула. Хай-
ырланыучула аланы (ала удо-
стоверенияларын кёргюзтселе) 
токну эсеплеучю приборлагъа 
къараргъа къояргъа борчлудула. 
Квитанцияланы уа абонентлеге 
«Каббалкэнергону» ишчилери 
келтиредиле.

Эсигизде болсун, сизден тё-
леуню алыргъа контролёрланы 
эркинликлери жокъду. Ток ючюн 
ахчаны расчёт-касса аралада 
(Къулий улу атлы проспект, 2, 
Пачева, 40, Кабардинская, 152 

эмда Ашурова, 18) неда банкла-
ны бла почтаны бёлюмлеринде 
берирге керекди. Аны дагъыда 
терминалла бла неда банк кар-
точкала бла да тёлерге амал 
барды.

Сизге контролёрма деп хый-
лачы келгенине не аз да ишек 
болсагъыз а, «Каббалккомму-
нэнергону» къоркъуусузлукъну 
жалчытыу службасына 42-00-
05  телефон бла сёлешигиз, 
деп билдиргендиле КъМР-ни 
Энергетика эм тарифле жаны 
бла къырал комитетини пресс-
службасындан.

УЛБАШЛАНЫ Мурат

Россейге социализм 
нек керекди? 

Барыбыз да тюзлюк бла жа-

шар ючюн. Халкъ ёмюрлени 

теренинден жыйгъан хазнаны  

артха къайтарыр ючюн. Мил-

летни ич дуниясын ариулар,  

халкъны саулугъун игилендирир 

ючюн. Тамблагъы кюнюбюзден 

къоркъмаз ючюн. Хакъ тёле-

мей, билим алыр, саулугъубуз-

гъа багъар ючюн. Сабийлеге  

-сабийлик, тамата тёлюге уа 

- тынчлыкълы къартлыкъ  болур 

ючюн. Ишчи адамгъа уа тийиш-

ли хакъ тёленир ючюн.

Россейге совет 
власть нек керекди? 
Халкъны эркинликлерин сакъ-

лар ючюн. Ишчи адам къы-

ралгъа кеси башчылыкъ этер 

ючюн. Бюрократланы, саудю-

КПРФ - келир заманны партиясыды
Партия бюгюнлюкде болгъан къара-къатышлыкъгъа тёзюп, тын-

гылап, хар не да кеси аллына тап болур, деп сакълап турмайды. 
Ол законсузлукъгъа, бузукълукълагъа къажау кюреш бардырады. 
Келир заманда тюзлюклю къыралда жашар ючюн а, кемчиликлени 
бюгюн  кетерирге тийишлиди. Партияны ол жаны бла шарт, тынгылы 
жарашдырылгъан планы, жангычылыкъланы жашаугъа сингдирал-
лыкъ профессионал командасы  бардыла. Ол халкъдан чыкъгъанды, 
кесини къарыуун да андан алады, миллетни излемлерин сакълайды.  

КПРФ башхалагъа оздурмайды
- 1990-чы жылладан башлап, бюгюнлюкге дери да коммунист ни-

етле кеслерини магъаналылыкъларын тас этмегендиле. Сол жанлы 
партияланы араларында Къырал Думаны  битеу чакъырылыуларына   
да сайланнган жангыз КПРФ-ди.  

- КПРФ  социалист тюзлюкню ниетлерин андан ары бардырады. 
Партия капитализм адамланы байлагъа бла жарлылагъа юлешгени-
не къажау турадыла, аны себепли ол магъаналылыгъын тас этерик 
тюйюлдю. Коммунистлени душманлары совет жыллада туугъан 
адамла азайып баргъанлары къадар, биз да унутулуп барлыкъбыз 
деп ышана эдиле. Алай аланы планлары  толмазлыкъларын   жашау 
кеси кёргюзтгенди  

- Россейни Коммунист партиясы жангычылыкъладан да къачмай-
ды, ол санда Интернетде, социальный сетьледе ишлерге юйренеди. 

- Шёндюгю жаш тёлю капитализмни жашауну мурдоруна санамай-
дыла, ол аланы келир жашауларын тап къурарыгъына  ийнанмайдыла 

КПРФ айырыуланы эсеплерине кёре къуруда  
экинчи болгъанлай турлукъ тюйюлдю 

 - КПРФ-ни даражасы, намысы РФ-ни регионларында уллуду: Мо-
сква, Орёл  областьлада, Новосибирскде. 

- Западны къыраллары Украинада ачхан  майдан   Россейни оноучу-
ларына, жамауатха да бир тюрлю къаугъа болса,  къыралда  башчы-
лыкъ этген партиягъа  ышаныргъа    жарамазлыгъын кёргюзтгенди. 
Кризисни кезиуюнде патриот ниети эмда бёкем мурдору болгъан 
политика кючлеге таяныргъа кереклиси шарт ачыкъланнганды. 
КПРФ-де уа ала бардыла.

- КПРФ сол жанлы партияды. Ол социализмни КПСС-ден да къаты 
сакълайды.  Алай анга Леонид Брежневча, неда  Михаил Горбачевча 
къарамайды. Перестройканы кезиуюнде   социализм  ахырда тас 
болгъанды. СССР бла бирге  тас этген  даражабызны къайтарыу – ма 
олду КПРФ-ни баш мураты 

-  КПРФ марксизм-ленинизмни  иннетин сакълайды 
- КПРФ-ни кёз къарамына кёре, самоопределение миллетлени 

эркинликлерин жалчытады, халкъланы араларында шуёхлукъну 
къурагъан интернационал ниетлени сакълайды, диктатурагъа къажау 
турады.  

КПРФ шёндюгю властьны оппозициясыды 
 - Коммунистле къыралыбыз баргъан  жолну тюрлендирир ючюн 

дайым да кюрешгенлей турадыла. Тыш къыралла бла политикада, 
къорууланыуну кючлеуде муратларыбызгъа жетгенбиз. Россей За-
пад  къыралланы алларында къулланыуун  къойгъанды.  Американы 
Бирлешген Штатларыны, НАТО-ну империя сейирлерини жолларын 
кесгенди. Компартия къыралны къорууланыу кючюн бийик даража-
да тутаргъа кереклисин къуруда айтханлай тургъанды, къорууланыу 
министр Анатолий Сердюковну къуллугъундан кетериуню  къаты 
излегенди.      

 - Россейни Сауутланнган Кючлерини аскер хазырлыгъына  чырмау 
этген коррупциялы ишлени тыяргъа къолундан келгенди. 

 - Коммунистле къыралны экономикасын, социальный сферасын 
либеральный жол бла айнытыугъа къажау турадыла. 

- Къыралгъа башчылыкъ этген «Единая Россия» экономиканы ай-
ныу амалларын тюрлендирип, аны миллетле аралы уллу корпораци-
яланы сейирлерине бойсуннган  либерал жол бла элтирге излегенде, 
КПРФ анга къаршчы сюелгенди 

 -КПРФ-ни фракциясы, либерал партияча болмай, Дмитрий 
Медведев башчылыкъ этген Правительствону кетериу жанлы болуп 
сюелгенди. Думада партияланы жанындан  бизге тутхучлулукъ себе-
плик бу вопросну сюзерге, аны жанлы къол кётюрюрге  онг  болмай 
къалгъанды. 

Россейге  бир-бир тыш къыраллы продуктла-
ны келтирмезге деп оноу этилгенде, айхай да, 
бизни халкъыбыз бир кесек къайгъылы болгъан 
эди - авитаминоз къоркъуу жетер деп.  Нек 
дегенде жылны ичинде халкъыбыз ашагъан 
миллион бла беш жюз минг  тонна жемишни 
миллион тоннасын тыш къыралладан келтирип 
тургъандыла.

Шимал Кавказда къыйын проблема жокъду 
дейдиле, фермерле уа санкциялагъа ыра-
зылыкъларын билдиредиле, ала бизге керти 
«саугъадыла», деп. 

Ахыр жыллада регионда жетишимли айнып 
барадыла терек бахчачылыкъ эм тахта кёгет-
чилик да. Технологияла тап къуралгъандыла. 
Энди россейли рыноклагъа кеси жерибизде 
ёсдюрюлген продукция керек болгъанда, къыс-
ха кезиуню ичинде кёп тирлик ёсдюрюрге иги 
онгла бардыла, дейдиле Къабарты-Малкъарда.

Бир бёлек жыл мындан алда республикада 
терек бахчачылыкъны италиялы технологиясын 
ишге сингдириуню юсюнден билдирген эдиле, 
экспертле уа ол кёз жабаргъа жораланнган 
проектди, деген эдиле. Элде уруннганла уа 
анга эс бурмагъандыла, тынгылауну басып, 
аз-аздан ишлерин айнытып баргъандыла. Бир 
кесек замандан сора тырманчыла  да алагъа 
къошулгъан эдиле.

-Ахыр 6 жылны ичинде республикада 7 минг 
гектаргъа жемиш тереклени зыгытлары эм 
наныкъ юлкюле орнатылгъандыла, ол санда 
3 минг гектарда интенсивный терек  бахчала 
къуралгъандыла,-дегенди КъМР-ни Эл мюлк 
министерствосуну башчысы Мухамед Шах-
мурзов.  Аны айтханына кёре,  ол бай тирлик 

ёсдюрюрге себеплик этгенди, ол тирлик респу-
бликаны халкъыны излемин артыгъы бла окъуна 
жалчытады - жемишле эм наныкъла бла. Аладан 
жыл сайын 85-90 минг тонна жыйылады.

Быйыл къуру алмаладан окъуна республика 
100 минг тонна жыяр муратлыды. Аллай бай 
тирлик 30 жыл мындан алда ёсдюрюлген эди. 
Аллай рекорд болурун ашыгъып сакълайдыла 
республикада. Алмала алыкъа бишмеген эселе 
да, россейли сатыу-алыу сетьле бизни фермер-
лерибиз бла келишимле этгендиле жемишлени 
сатып алыргъа.

-Алгъын женгил эди фирмаланы ишлери – ала 
уллу европалы поставщикле бла ишлеучю эдиле. 
Энди ала бла ишлерге къоймайдыла, сетьле 
уллу  къоранчла этмез ючюн, орталыкъ эм гитче 
предпринимательле бла ишлейдиле,-дегенди 
КъМР-ни терек бахчачыларыны ассоциацияла-
рыны председатели Замир Балкизов. «Бизни 
продукциябыз иги да учузду. Биз  питомникле 
къурагъанбыз, жемишлени эм тахта кёгетлени 
сакъларча мекямла ишлейбиз, пластикалы 

Россей Федерацияны Коммунист 
партиясыны айырыула 
аллы платформасы

Сатхычлыкъны, улутхачылыкъны, алдау чакъырыуланы жолу 

бла гудучу къыралда олигархла баш болдула. Халкъгъа къажау 

низам тохташдырылды.  Аны баш ниети ётюрюк, кёзбаулукъ, 

ишчи халкъны, орус миллетни, кёрюп болмау  болгъандыла.

   Хар жылдан  халкъны саны миллион адамгъа азайып бара-

ды. Жыл сайын миллетни ырысхысындан 25 миллиард доллар 

тыш къыраллагъа ётдюрюледи. Америка эмда НАТО кеслерини 

аскерлерин къыралыбызны  чеклерине жанлатхандыла. Жангы 

«битеудуния низамны» оноучулары Россейде 50 миллиондан 

кёп адам жашамазгъа керекди деп, ачыкъ айтадыла. Ол газ-

ны, нефтьни, алтынны, накъут-налмасны чыгъарыргъа, оли-

гархланы жумушларын толтурургъа жетерикди, дейдиле ала. 

Къалгъан 100 миллионнга уа   жер жюзюнде ышыкъ жокъду.

Адамны  жашауунда артыкъда  магъаналы затлагъа - ётмекге, 

дарманлагъа, жылыугъа, чыракъгъа, фатаргъа - багъала кюн 

сайын ма аны ючюн кётюрюлюп барадыла. Олмуду перестрой-

каны башлагъанла, реформаланы бардыргъанла бизге келти-

рирге айтхан «цивилизациялы рынок»? Угъай, ол гудучуланы 

рыногуду, жумдурукъ, базыкъ бохча бийлик этген базарды.   

Ол хар не да ахчагъа сатылгъан бедишлик саудюгерчиликди.

Россейни  душманлары халкъны ырысхысын къолгъа этиу 

бла чекленип къалыргъа демейдиле.  Ала бизни миллет энчи-

ликлерибизни, динибизни, культурабызны да гунч этерге из-

лейдиле. Бир тюрлю эркинлиги, акъылы болмагъан къуллагъа 

бурургъа сюедиле. Базарны жорукълары бла низамсызлыкъ 

экономикагъа, къырал мурдоргъа, адамланы жюреклерине, 

акъылларына сингип барадыла.  Хар затны да ахча бла ён-

челеу, жашауну капеклеге алышындырыу а Россейге ахырда 

келишмеген затладыла. 

Бюгюнлюкде халкъда болгъан  патриот ниетле коммунистлени 

муратлары бла келишгенлери ючюн тизилгенбиз биз Россей 

Федерацияны Коммунистлерини партиясыны байрагъыны 

ызындан. Социализмни, Совет властьны,  Союз къыралны 

жангыртыр ючюн.

герчилени, аманлыкъчыланы  

зулмулукъларын тохтатыр ючюн. 

Политикле магъанасыз хапарла-

ры бла халкъны башын хайран 

этгенлерин къояр ючюн. Адеп-

сизлик, саякълыкъ, сыйсызлыкъ 

жамауатны жашаууна сингмез 

ючюн. 

Россейге союз нек 
керекди?

Деменгили къыралыбызны 

жангыртып, битеу дунияда да 

даражасы уллу болгъан къы-

ралда жашар ючюн. Дунияны 

башына жайылгъан орус халкъны 

бирикдирир ючюн. Миллетлени 

араларында къарындаш бай-

ламлыкъланы жангыртыр ючюн. 

Къыралыбызны чеклерин,  халкъ-

ны  да сейирлерин сакълар ючюн. 

«Жангы битеудуния  низамны»  

жолун кесер ючюн.

Шимал Кавказ жемишле бла Россейни  
жарымын жалчыталлыкъды

орунла къурайбыз, европалы стандартлача. 
Бир-бир европалы поставщикле алмалагъа 
картон ящиклени окъуна энчи халда сатадыла.

Биринчиден - битеу ол затла (мардала дейик) 
продукцияны кеси багъасын учузландырадыла. 
Экинчиден – продукциябыз - тазады. Битим-
лени аурууладан бла заранчыладан дарманла 
бла къоруулауда Россей, башха къыралла бла 
тенглешдиргенде,  химия дарманланы эки кере 
аз хайырланады.

Интенсивный терек бахчачылыкъ аллай фай-
даны къалай береди? Бек алгъа айтырыгъыбыз, 
интенсивный терек бахчаны къурай башлагъан-
да, зыгытлагъа хар не  жаны бла иги эс бурул-
гъаныды. Аланы тийишлисича сугъаргъандыла, 
буздан  бла къанатлыладан къоруулар ючюн, 
башларын сетка бла жапхандыла. Тёрели 
терек бахчала зыгытла орнатылгъандан сора 
8-10 жылдан сора тирлик берип башлай эселе, 
интенсивный терек бахча уа 3-4 жылдан сора 
тирлик берип тебирейди. Орта эсеп бла алгъан-
да, интенсивный терек бахчаны хар гектары 50 
тонна эм андан да кёп жемиш береди, тёрели 
терек бахчаланы хар гектары уа жаланда 10-30 
тонна тирлик берип тургъанды.

КъМР-де интенсивный терек бахчаланы 
10 минг гектаргъа жетдирирге план барды. 
Экспертле  этген тергеулеге кёре, Къабарты-
Малкъарны къоншулары да жемишле эм тахта 
кёгетле ёсдюрюу эришиулеге тири къатышсала, 
юч жылдан сора  Шимал Кавказ  жемишле бла 
къыралны жарымын  жалчытырыкъды.

Анастасия ШАРОВА. 
«Комсомольская правда» газет.

тепсеуле бла бошалгъанды.
Бу программаны районда ал-

гъаракълада ачылгъан «Помоги 
ближнему» жамауат жаш тёлю 
организацияны башчысы Фатима 
Каншокова, анга болушхан Юлия 
Широбокова, Геккиланы Малика, 
Отарланы Жансурат бла Шау-

Къысха айтханда, жол бюгюн-
люкде суу юсю бла барады. Кюн-
лени биринде ол энишге тюшюп, 
алайда бара тургъан машинала-
да уа адамла ачысала, чабышып, 
болумну тюзетип башларгъа кеч 
боллукъду», - дегенди ол. 

Жолну ол кесегин узакъ бол-
жалгъа салмай башха жерге 
кёчюрюрге амал табаргъа ке-
реклилигин белгилеп, ол Север 
Кавказны автомобиль жолла-
рыны управлениясыны кенгеш-
ге къатышхан баш инженери 
Анатолий Ястребовну бу ишге 
себеплик этерге чакъыргъанды. 
Ол да Управленияны жанындан 
не жумушла тамамланнганла-
рын билдиргенди. Ведомство 
бу жылны ахырына дери жолну 
50 километрин ремонт этерикди 
эмда 37 километринде уа чы-
ракъла саллыкъды. 

Бу кёлню юсюнден айтханда уа, 
«ол энчи къорууланнган табийгъат 
тийрелени санына киреди, деген-
ди Ястребов. Алайда проблема 
болгъаны, сёзсюз, баямды, алай 
аны тамамлаугъа кёп ведомство 
къатышыргъа керекди деп, Управ-
ление кеси жанындан хар жаны 
бла да себеплик этерге кюреши-
ригин чертгенди.    

Районла бла эллени админи-
страциялары салыннган борчла-
ны къалай тамамлагъанларын да 
белгилегенди Юрий Коков. Чегем 
бла Бахсан районлада этилген 
ишлеге иги багъа бергенди, 
Зольск эмда Лескен районланы 
уа артыкъ махтамагъанды. 

Низамсызлыкъгъа хар къайда 
да тёзюмсюзлюк къураргъа

Сёз бегирек да Аргуданны эл 
администрациясына жетгенди. 
Анда Уллу Ата журт урушда жо-
юлгъанлагъа эсгертме турады. 
«Аны тийреси, не кёп буйрукъла 
этилген эселе да, бюгюнлюкде 
да кирлилейди. Тёгерегин ханс 
басып, тапкалары да боялмай… 
Нек къарамайсыз анга, не чыр-
маулукъ барды сизге салыннган 
борчланы толтурургъа», -  деп, ол 
элни администрациясыны башчы-
сы Фатима Ивазовагъа ишни бир 
ыйыкъны ичинде тамамларгъа 
буйрукъ этгенди.

Ставрополь крайны (бизни ре-
спубликагъа жууукъ) Киров атлы 
районуну администрациясыны 
башчысыны орунбасары Елена 
Горобец да сёлешгенди кенгешде. 
Ол жолну эки регионну арасында 
кесегинде болум бла шагъырей-
лендиргенди. Аны ол районну 
ичи бла баргъан кесегинде сатыу-
алыу этгенлени асламысы Къа-
барты-Малкъарны гражданлары-
дыла. Жашагъан мында, ишлеген 
а анда этгенлери себепли  алагъа 
сатыу этген жерлени тап халгъа 
келтиртген проблема болгъанын 
билдиргенди Горобец. 

Юрий Коков бизни республи-
каны власть органлары бу жаны 
бла себеплик этерге хазыр бол-
гъанларын белгилегенди. Жолну 
тап халгъа келтириу жаны бла 
салыннган борчлагъа уллу кёллю 
болмай, жууаплы кёз бла къа-
рагъанлары ючюн ол министер-
стволагъа, службалагъа эмда иги 
къармашхан муниципалитетлеге 
ыспас этгенди.

Кенгешде дагъыда башха во-

прослагъа да къаралгъанды. 
Жангы окъуу жылгъа хазырла-
ныугъа, бегирек да школланы 
китапла бла жалчытыугъа Юрий 
Коков энчи эс бургъанды. Ол  бу 
айны жыйырма бешинчисине 
дери орта билим берген учреж-
денияланы барысы да жангы 
дерсликле бла жалчытыныргъа 
керекдиле, деп сёзню алай сал-
гъанды. «Анга  республиканы 
бюджетинден 55 миллион сом 
бёлюннгенди», - дегенди. Жангы 
сабий садланы къурулушу, теат-
рланы, культура учрежденияланы 
мекямларын жангыртыу - аланы 
юслеринден да къысха айтыл-
гъанды. 

Уллу Ата журт уруш бошалгъан-
лы 70 жыл боллукъду 2015 жылда. 
Къууанчлы кюннге хазырланыуну 
шёндю окъуна башларгъа кере-
клисин да белгилегенди  Юрий 
Коков. Республиканы министер-
стволарына бла ведомстволары-
на, муниципалитетлени админи-
страцияларына да ветеранлары-
бызгъа дайым кёз-къулакъ болуп 
турургъа чакъыргъанды. Мында 
уллу кёллюлюкге жер болмазгъа 
кереклисин энчи белгилегенди 
кеси да.  

Тюбешиуню баш темасы бла 
байламлы жумушла быйылны 
ахырына дери тамам этилирге 
кереклисин айтып, «жоллада, 
башха мюлкледе да низамлыкъ 
болургъа керекди, ол хар кимге 
да баям болсун», деген сёзле 
бла бошагъанды кенгешни ишин 
Юрий Коков.

УЛБАШЛАНЫ Мурат.

«КъМР-ни Парламентине депутатла айырыуну юсюнден» Къабарты-Малкъар Республиканы Законуну 
48-чи статьясыны 15-чи пунктуна тийишлиликде хакъсыз басмаланады.


